
1. Ընթացիկ իրավիճակը և իրավական ակտի ընդունման անհրաժեշտությունը 
Հայաստանի Հանրապետությունում 2026 թվականի հոկտեմբերին անցկացվելու է «Կենսաբանական բազմազանության մասին» կոնվենցիայի կողմերի 17-րդ համաժողովը (COP-17) (այսուհետ՝ Համաժողով)։
Վերոնշյալ միջազգային խոշոր միջոցառման պատշաճ կազմակերպման նպատակով Հայաստանի Հանրապետության վարչապետը հանձնարարել է (2025 թվականի ապրիլի 17-ի № 02/06.32/12553 հանձնարարական) Հայաստանի Հանրապետությունում անցկացվելիք COP 17 համաժողովի հետ կապված հանձնարարականները և աշխատանքները Կառավարության մյուս առաջնահերթությունների շարքում ևս համարել առաջնային՝ հաշվի առնելով COP 17-ի կարևորությունը, մեծածավալ աշխատանքները և սեղմ ժամկետները։
 Հայաստանի Հանրապետության կառավարությունը 2025 թվականի հուլիսի 31-ի 1039-Ա որոշմամբ հավանություն է տվել «Հայաստանի Հանրապետության կառավարության և Կենսաբանական բազմազանության մասին կոնվենցիայի քարտուղարության միջև կողմերի համաժողովի տասնյոթերորդ հանդիպման, որպես Կարթագենյան արձանագրության կողմերի հանդիպում հանդես եկող կողմերի համաժողովի քսաներորդ հանդիպման, որպես Նագոյայի արձանագրության կողմերի հանդիպում հանդես եկող կողմերի համաժողովի վեցերորդ հանդիպման անցկացման վերաբերյալ» համաձայնագրի ստորագրման առաջարկությանը:
2025 թվականի հուլիս ամսին Կենսաբանական բազմազանության մասին կոնվենցիայի քարտուղարությունը դիմել է շրջակա միջավայրի նախարարին՝ խնդրելով  Համաժողովի   պատշաճ կազմակերպման նպատակով ապահովել Համաժողովի կազմակերպման և անցկացման մասնագիտացված ծառայության (Professional Conference Organizer (PCO)) առկայությունը։ Վերջինս  պետք է լինի տեղական կազմակերպություն՝ մեծ կոնֆերանսների և միջոցառումների կազմակերպման հավաստված փորձով։ Ընդ որում՝ գրությամբ հայտնվել է, որ կազմակերպությունը պետք է ընտրված և գործընթացում ամբողջությամբ ներգրավված լինի մինչև 2025 թվականի սեպտեմբերի 1-ը, ինչը հրատապ է դարձնում Համաժողովի կազմակերպման և անցկացման մասնագիտացված ծառայության ձեռքբերման անհրաժեշտությունը։
Համաժողովի կազմակերպման և անցկացման մասնագիտացված ծառայությունը ներառում է, (չսահմանափակվելով), հետևյալ գործողությունները․
1.1 Պլանավորում և համակարգում
●	Հիմնական ժամանակացույցի մշակում և հետևում։
●	Բյուջեի պատրաստում, կանխատեսում և մշտադիտարկում.
●	Հանդիպման անցկացման վայրի հետ կապված աշխատանքների, համակագում (ներառյալ ազգային մատակարարների և պետական մարմինների հետ), 
●	Սահմանել ժամանակացույցեր/վերջնաժամկետներ, արտակարգ իրավիճակների պլանավորում
1.2 Հանդիպման անցկացման վայր և ենթակառուցվածք
●	Կազմակերպչի կարիքների և մատակարարների միջև համակարգում,
●	Մատակարարների հավաքագրում ըստ անհրաժեշտության,
●	Միջոցառման անցկացման վայրի նախագծում և կահավորում` բազմաթիվ հանդիպումների համար նախատեսված սենյակներով և առանձնացված տարածքներով,
●	Կողմերի և կազմակերպությունների համար ժամանակավոր գրասենյակների ստեղծում/հատկացում,
●	Տաղավարների, ժամանակավոր կառույցների տեղադրում,
●	Մուտքի անցակետերում անվտանգության աշխատակիցների հետ աշխատանքների  համակարգում
●	Ընդունելությունների, հասարակական միջոցառումների համակարգում։
●	Կազմակերպիչների կողմից պահանջվող արդյունքների և տեխնիկական բնութագրերի համակարգում (մատակարարների հետ),
●	Դեկորատիվ դիզայնին առնչվող աշխատանքների իրականացում (բրենդավորում, ցուցանակների տեղադրում)
●	Կահույքի վարձույթ, տեղադրում և դասավորում
●	Ժամանակավոր կառույցների (օրինակ՝ վրանների) տրամադրում, տեղադրում և կառավարում,
●	Լրացուցիչ էներգահամակարգերի (գեներատորներ, կաբելային համակարգեր) մատակարարում և տեղադրում,
●	Բրենդինգի և ցուցանակների պատրաստում հանդիպման անցկացման ողջ տարածքում։

1.3 Ծառայությունների մատուցում պատվիրակներին
●	օդանավակայան(ներ)ում դիմավորման տաղավարների տեղադրում միջազգային ժամանումների համար ։ 
●	Տրանսպորտային միջոցների տրամադրում (միկրոավտոբուսներ, VIP մեքենաներ)
●	Մասնակիցներին ապահովվել  լոգիստիկ հարցերով։
1.4 Անձնակազմ և գործառնություններ
●	անձնակազմի և կամավորների հավաքագրում և վերապատրաստում,
●	Անձնակազմի ժամացուցակի կառավարում, բրիֆինգներ, and assignments.
●	Աշխատանքային ժամանակացույցի կառավաում, ճեպազրույցների անցկացում,
●	Մատակարարների գործունեության վերահսկողություն և համակարգում հանդիպումների սկզբից մինչև ավարտը։
1.5 Ցուցահանդեսների անցկացում 
●	տաղավարների դասավորության դիզայն և լոգիստիկա
●	դիզայնի և սարքավորումների հետ կապված հարցերառաջանալու դեպքում հաղորդակցություն շահագրգիռ կողմերի և կազմակերպությունների հետ անգլերեն և ֆրանսերեն լեզուներով։
●	Համակարգում հովանավորների հետ (տեխնիկական հարցեր, բրենդավորում, տեղադրում, դիզայն և առաքում):
●	Աջակցություն տարբեր երկրների ցուցահանդեսի մասնակիցներին
1.6 Առաքում և պահեստավորում
●	Միջազգային և ներքին բեռնափոխադրումների համակարգում,
●	Մաքսային ընթացակարգեր, մաքսազերծում և փաստաթղթավորում,
●	Նյութերի և սարքավորումների պահեստավորում և անվտանգ բաշխում,
●	Գույքագրման և առաքման աշխատանների իրականացում։
1.7 Միջոցառման ավարտից հետոո ծառայությունների տրամադրում
●	Տարածքի վերականգնում
●	Ֆինանսական հաշտեցում և Հաշիվ-ապրանքագրերի կառավարում։
●	Վերջնական հաշվետվություն, որը ներառում է քաղված դասերը և կատարողականի հիմնական ցուցանիշները։
________________________________________
1.8 Հանդիպման <կանաչապատում>
●	Համոզվել, որ կոնֆերանսը պլանավորված և համակարգված է եղել՝ կենտրոնանալով շրջակա միջավայրի համար անվտանգ գործելակերպի վրա, ինչպիսիք են վերամշակումը, թափոնների կրճատումը։
●	Հանդիպման ավարտին ներկայացնել հաշվետվություն կատարված աշխատանքների վերաբերյալ։
Որոշման նախագծի մշակման համար հիմք է հանդիսացել նաև Հայաստանի Հանրապետության կառավարության 2017 թվականի մայիսի 4-ի N526-Ն որոշման 1-ին հավելվածի 23-րդ կետի 4-րդ կենթակետով նախատեսված ցանկի 44-րդ կետի պահանջը, համաձայն որի՝ հատուկ կամ բացառիկ իրավունքի առկայության հիմքով կարող են կատարվել Միավորված ազգերի կազմակերպության կոնվենցիայի կողմերի համաժողովների կազմակերպման համար անհրաժեշտ ապրանքների, աշխատանքների կամ ծառայությունների ձեռքբերումը՝ յուրաքանչյուր առանձին դեպքում գնման գործընթացը կազմակերպելով Հայաստանի Հանրապետության կառավարության թույլտվությամբ։
Նման համաժողովների կազմակերպման լավագույն միջազգային փորձի կիրառման անհրաժեշտությամբ պայմանավորված՝ սույն որոշման շրջանակներում Համաժողովի կազմակերպման և անցկացման մասնագիտացված ծառայություններ մատուցող կազմակերպության ընտրությունը կատարվելու է Կոնվենցիայի քարտուղարության կողմից՝ նման եղանակով ապահովելով ձեռք բերված ծառայության նկատմամբ պատասխանատու և մասնակցային որոշման կայացումը։

1. Առաջարկվող կարգավորման բնույթը
[bookmark: _GoBack]Նախագծով առաջարկվում է  մեկ անձից գնման ընթացակարգով գնում կազմակերպելով և կառավարության թույլտվությունը ստանալով ապահովել Կենսաբանական բազմազանության մասին կոնվենցիայի քարտուղարության կողմից Համաժողովի պատշաճ կազմակերպման համար պահանջված, Համաժողովի կազմակերպման և անցկացման մասնագիտացված ծառայության ձեռքբերումը, ինչի արդյունքում կապահովվի Համաժողովի պատշաճ կազմակերպման և անցկացման համար խիստ անհրաժեշտ այդ բաղադրիչը։ 
1. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ շրջակա միջավայրի նախարարության կողմից։ 
1. Ակնկալվող արդյունքը
Նախագծի ընդունման դեպքում կապահովվի մեկ անձից գնման ընթացակարգով Համաժողովի կազմակերպման և անցկացման մասնագիտացված ծառայության ձեռքբերումը՝ ապահովելով Համաժողովի աշխատանքների պաշտաճ կազմակերպումը, ինչպես նաև կառավարության կողմից կթույլատրվի գնման գործընթացի կազմակերպումը՝ ապահովելով Հայաստանի Հանրապետության կառավարության 2017 թվականի մայիսի 4-ի N526-Ն որոշման 1-ին հավելվածի 23-րդ կետի 4-րդ կենթակետով նախատեսված ցանկի 44-րդ կետի պահանջը:
1. Նախագծի ընդունման կապակցությամբ լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվող փոփոխությունների մասին
Նախագծի ընդունման կապակցությամբ ՀՀ պետական կամ տեղական ինքնակառավարման մարմինների բյուջեներում եկամուտների և ծախսերի ավելացում կամ նվազեցում չի նախատեսվում:
1. Նախագծի ընդունման կապակցությամբ այլ իրավական ակտերի նախագծերի կամ դրանց ընդունման անհրաժեշտության  մասին
Նախագծի ընդունմամբ այլ իրավական ակտերում փոփոխություններ կատարելու անհրաժեշտությունը բացակայում է:
1. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագծի ընդունումը բխում է Հայաստանի Հանրապետության կառավարությունը 2025 թվականի հուլիսի 31-ի «Հայաստանի Հանրապետության կառավարության և կենսաբանական բազմազանության մասին կոնվենցիայի քարտուղարության միջև կողմերի համաժողովի տասնյոթերորդ հանդիպման, որպես Կարթագենյան արձանագրության կողմերի հանդիպում հանդես եկող կողմերի համաժողովի քսաներորդ հանդիպման, որպես Նագոյայի արձանագրության կողմերի հանդիպում հանդես եկող կողմերի համաժողովի վեցերորդ հանդիպման անցկացման վերաբերյալ» համաձայնագրի ստորագրման առաջարկությանը հավանություն տալու մասին» 1039-Ա որոշումից։

